
Inatsisartut malittarisassaanni § 37 naapertorlugu tulliuttuni apeqqutissakka Naalakkersuisunut 

saqqummiuppakka: 

 

Naalakkersuisunut apeqqutit: 

 
1) Inatsisit aningaasaqarnermut tunngassuteqartut Naalagaaffimmiit (Danmark-imiit) 

oqartussaaffigineqarput. Kalaallit Nunaannilu innuttaasut amerlanerpaartaat kalaallisut 
oqaaseqartuupput, tamannalu tunuliaqutaralugu Naalakkersuisut suut 
periarfissaasinnaasutut isigivaat, Kalaallit Nunaanni innuttaasunut sullinneqartut bank-
iniit aammalu sillimmasiisarnernut tunngasut, isumaqatigiissutit inuunermut 
pingaaruteqaqisut, kalaallisuunngortinissaannik piumasaqaammik 
saaffiginnissuteqartoqassappat? 

2) Naalakkersuisut qanoq isumaqarfigivaat, nunatsinni innuttaasut 
aningaasarsiorfigineqartut kulturiat oqaasiilu ataqqillugit isumaqatigiissutit 
pinngitsooratik kalaallisut allattarnissaat piumasaqaateqartoqassappat? 

3) Kalaallisut allaqqasalernissaannut piumasaqartoqarpat, tamanna qanoq 
annertutigisumik aningaasartuutigineqarsinnaasutut tagginneqarsinnaava? 

4) Isumaqatigiissutit Kalaallisut pinngitsoorani allanneqarnissaannik piumasaqarnerup, 
nunatsinni sullissisut aammalu avataaniik suliaqartut Kalaallit Nunaanni niuernermik 
ingerlataqarnerannik soqutiginninnerat annikinnerulernissaat 
aarlerinaateqalersitsissava??   

 
 ( Inatsisartunut ilaasortaq, Erik Jensen, Siumut ) 
 
 
Tunngavilersuut: 
Kalaallit Nunaanni Namminersorneq pillugu inatsimmilu Kapital 7 § 20 imatut allaqqavoq ”Kalaallit 
oqaasii tassaapput Kalaallit Nunaanni pisortatigoortumik oqaatsit”  
 
Kalaallit Nunaanni innuttaasut amerlarnersaat tassaapput kalaallisut oqaaseqartuullutillu 
qallunaatut oqalussinnaanatik imaluunniit annikitsuinnarmik qallunaatut oqalussinnaasut. 
 
Ullumikkut misigisarparput suliffeqarfiit arlallit, soorlu aningaaseriviit, sillimasiissarfiit, 
kukkunersiuisut, eqqartuussussuserinermik suliallit aamma sanaartornermik suliallit annerit 
annikitsuinnarmik kalaallit oqaasiinik atuisuusut aamma neqeroorutinik isumaqatigiissutinillu 



 
 

qallunaatuinnaq allaqqasunik nassiussisarlutik. Aningaasaqarnermut tunngasunut 
isumaqatigiissutit inunnut ataasiakkaanut annertuumik aningaasaqarneranut 
sunniuteqarsinnaavoq. Taamaattumik kalaallisuinnaq oqaasilimmut imaluunniit annikitsuinnarmik 
qallunaatut paasisinnaasunut assut unamminartuusinnaasarpoq soorlu bank-iniit aammalu 
sillimmasiinermi isumaqatigiissutit oqaatsit paasisinnaanngisatik atorlugit atsiorneqartarnerat – 
uffalu nunaminiilluni. Ilisimaqqissaarparali bank-ini sillimmasiisarfinnilu sullissisut kalaallisut 
oqalussinnaasortaqarluarmata ammalu nassuiaalluartarmata. Tamannali pineqanngilaq, 
kisianniliuna pappiaqqat aningaasarpassuarnik naleqartartut kiisalu inuunermut pingaarutillit 
qallunaatuinnaq allaqqasartut kalaallisut allaqqasalernissaat piumasaqaatinngortariaqalersoq, 
naak ilisimagaluarlutigu aningaasaqarnermut tunngasunik suliaqartut Naalagaaffimmiit 
akisussaaffigineqartut. Taamaattumik innuttaasut pillugit suliffeqarfiit nunatsinni 
aningaasarsiortut piumaffigineqarnissaat saaffiginnissutigineqasasoq kissaatiginarluni. 
 
 
Kissaatigaara apeqquteqaatikka ullut suliffiusut qulit qaangiutinnagit akineqassasut. 
 
 


